
2020 йил. Фарғона вилояти ҳокимлиги ахборот хизматида ишлар эдим. Вазифам нуқтаи назари-
дан барча оммавий ахборот воситаларини кузатиб бораман. Шунда “Озодлик” радиоси шов-шувли 
ахборот тарқатди. Унда “Озодлик” журналисти “шаҳар ички ишлар бўлимида бир маҳбус уриб 
ўлдирилган”, деди. Мана ўша хабар.

“Озодлик” радиоси: “Қувасой ич-
ки ишлар бўлимида калтаклангани 
иддао қилинган маҳбус касалхонада 
ўлди.

Фарғона вилояти, Қувасой шаҳар, 
Азизов кўчасида яшаган 25 яшар 
Мирзоҳид Йўлдошев 6 май куни Рес-
публика Шошилинч тиббий ёрдам 
илмий Маркази Фарғона вилоят фи-
лиалида оламдан ўтди.

Бу ҳақда “Озодлик”ка 11 май куни 
хабар қилган яқинлари иддаосига 
кўра, марҳум Йўлдошев “4 май куни 
Қувасой шаҳар ИИБ биносида калтак-
ланганида умуртқа ва думғаза суяги 

сингани ортидан касалхонада олам-
дан ўтган”.

Маҳбус оламдан ўтган Фарғона 
вилоят касалхонаси врачи Йўл-
дошевнинг ўлимини “Озодлик”ка 
тасдиқлади, аммо ўлим сабабларини 
тиббиёт сири дея айтмади.

Ўзини “Қувасой шаҳар ИИБ жи-
ноят қидирув бўлими терговчиси” 
деб “Озодлик”ка таништирган шахс 
4 май куни шаҳарда содир бўлган 
ўғирлик жинояти юзасидан олиб 
борилган суриштирув доирасида 
Мирзоҳид Йўлдошев ИИБга олиб 
келиниб, гувоҳ сифатида сўроқ 

қилинганини тасдиқлади. Терговчи-
нинг “Озодлик”ка айтишича, “маҳбус 
мавжуд қоидалар асосида сўроқ 
қилинган ва унга нисбатан жисмоний 
тазйиқ қўлланилмаган”.

Мақола ёзилаётган пайтда бу воқеа 
юзасидан ички хизмат текшируви бош-
лангани маълум бўлди. 

Терговчига кўра, Йўлдошев 24 соат-
дан озроқ қамоқда сақланиб, 5 май 
куни уйига жавоб берилган.

Мулозимдан олинган маълумот.

Террористлар қўлга олин-
ди ва сўроқ қилинмоқда. 
Аммо унинг натижала-
рини кутмай АҚШ, Ев-
ропа оммавий ахборот 

воситаларида терактни исломий 
гуруҳлар амалга оширган, дея таъ-
риф беришга уринмоқдалар. Хўш, 
бирор дин террорчиликни тарғиб 
қиладими, қўллаб-қувватлайдими, 
рағбатлантирадими? Фарғона 
вилояти бош имом-хатиби Убай-
дулло АБДУЛЛАЕВ шулар ҳақида 
мулоҳаза юритади.

Экстремизм ва терроризм нафақат алоҳида 
мамлакатларнинг миллий хавфсизлигига, 
балки жаҳон ҳамжамиятига жиддий таҳдид 
солаётган омилга айланиб улгурди. Терро-
ризм миллат ё дин танламайди, уни бирор 
миллат ёки динга нисбат бериш мутлақо 
нотўғри. Зеро, терроризмни ҳеч қайси дин, 
ҳеч қайси миллат оқламайди. Экстремизм 
ва терроризм ислом ва ислом умматига ёт 
ҳисобланади. 

Афсуски, асримизда экстремизм ва 
терроризм хавфи ортмоқда. У сиёсий 
барқарорликни, миллий, фуқаролараро 
ва миллатлараро тотувликни бузиш-
га, кўп миллатли ва кўп динли давлатни 
обрўсизлантиришга замин яратмоқда. Россия 
давлатида тинч аҳолига қарата амалга оши-
рилган террор ҳаракати ҳам бунинг исботи-
дир.  

Муқаддас ислом дини зулм ва 
зўравонликнинг ҳар қандай кўринишини 

Жорий йил 22 март куни Москва вилоятидаги “Крокус 
сити холл” концерт залида террористлар ҳеч қандай айб-
сиз юзлаб тинч аҳолига қарата ўт очди. Расмийлар 140 
нафар тамошага келган одамлар ўлдирилгани, яна 360 
нафари жароҳатланганини таъкидлашмоқда. Афсуски, 
улар орасида болалар ҳам бор.

қатъий қоралайди. Аллоҳ таоло шундай 
марҳамат қилади: “Албатта, Аллоҳ адо-
латга, эзгу ишларга ва қариндошга 
яхшилик қилишга буюради ҳамда 
бузуқчилик, ёвуз ишлар ва зулмдан 
қайтаради” (Наҳл сураси, 91-оят).

Ислом бир инсонга тажовуз қилишни бутун 
инсониятга тажовуз қилиш ёки бир инсон 
ҳаётини сақлаб қолишни бутун инсоният-
ни сақлаб қолиш, дея баҳолайди: “Бирор 
жонни ўлдирмаган ёки ерда (бузғунчилик 
ва қароқчилик каби) фасод ишларни 
қилмаган инсонни ўлдирган одам худди 
ҳамма одамларни ўлдирган кабидир. 
Унга ҳаёт бахш этган (ўлимдан қутқариб 
қолган) одам эса, барча одамларни 
тирилтирган кабидир” (Моида сураси, 
32-оят).

Расулуллоҳ соллаллоҳу алайҳи васал-
лам шундай огоҳлантирдилар: “Мусулмон 
мусулмоннинг биродаридир, унга зулм 
қилмайди, уни таҳқирламайди, ёрдам-
сиз ташлаб қўймайди”. Сўнг: “Тақво 
мана бу ердадир”, дея кўксларига уч марта 
ишора қилдилар ва: “Мусулмон бирода-
рини ҳақорат қилиши кишининг ёмон-
лигига етарли далилдир”, дедилар (Имом 
Муслим ривояти).

Абдуллоҳ ибн Масъуд розияллоҳу анҳудан 
ривоят қилинган ҳадисда эса Расулуллоҳ 
соллаллоҳу алайҳи васаллам: “Мусулмонни 
сўкиш фосиқлик, ўлдириш эса куфр-
дир”, дедилар (Муттафақун алайҳ).

Ислом дини ва террор бир-бирига бутун-
лай қарама-қаршидир. Ислом бир инсонни 
ўлдириш у ёқда турсин, унга бироз озор 

беришдан ҳам қайтаради. Пайғамбаримиз 
Муҳаммад алайҳиссалом: “Ҳақиқий мусул-
мон унинг қўлидан ва тилидан бошқа 
мусулмонга озор етмайдиган кишидир”, 
деб таъкидлаганлар.

Демакки, муқаддас динимиз инсонни 
ноҳақ қон тўкиш у ёқда турсин, ҳатто қўл 
ёки тил билан ўзгаларга озор беришдан 
огоҳлантиргандир. Бироқ турли экстремис-
тик ва террорчи ташкилотлар ўзларининг 
ғаразли мақсадларидан келиб чиқиб, ислом 
таълимотининг айрим ғоя ва тамойилла-
ри мазмун-моҳиятини бир ёқлама, нотўғри 
талқин қилиб, одамларни ҳидоят йўлидан 
адаштиришга уринмоқда.

Азиз биродарлар, муҳтарам ёшлар! 
Одамларни Ислом динидан қўрқитиш би-
лан шуғулланувчилар – Аллоҳга ва охират 
кунига ишонмайдиган ёвуз кимсалардир. 
Модомики, улар ҳар қандай қабиҳ ишдан 
қайтмас экан, мусулмонларни ёмонотлиқ 
қилиш, бўҳтон ёғдириш, кўплаб хунрезлик-
лар содир этишдан ҳам тап тортмайди. 
Бундай қинғирликларни қандайдир кўринмас 
кучлар қўлида қўғирчоқ бўлаётган ислом-
ни ниқоб қилган тўдалар зиммасига қўйиб, 
муборак Ислом дини билан боғлашга ҳаракат 
қиладилар. Бу ёвуз кучлар динимизнинг 
маърифатпарвар ғоялари ва ҳаётбахш 
ўгитларини ўзларининг манфур мақсадларига 
етишларида тўсиқ деб биладилар ва уни та-
наззулга учратиш учун жон-жаҳдлари билан 
ҳаракат қиладилар ҳамда бу мақсад йўлида 
ҳар қандай ёмонликни қилишга тайёрдирлар. 
Сиз эса уларнинг бу каби ёлғон ва пуч даъво-
ларига учманг!

фожиасига 
ИСЛОМнинг 

2024 йилнинг 3 апрелида “Фарғона ҳақиқати” газета-

си ўзининг 110 йиллик юбилейини нишонлайди. Бу водий 
қалам аҳли учун катта воқеа, албатта. Чунки ушбу нашр 
асосан водий журналистлари мактабининг шаклланишида 
муҳим роль ўйнаган. Айтиш жоизки, газета ўтган йиллар 
давомида қай бир тузум ва тизимга хизмат қилмасин, энг ав-
вало, ўқувчи манфаатини бирламчи деб билган. Агар нашр 
тарихига назар солсак, “Садои Фарғона” номи билан ўз фао-
лиятини бошлаган газета не-не алломалар, шоиру носирлар, 
бир сўз билан айтганда, зиёли аҳли учун ишончли минбар 
вазифасини ўтаганини кўрамиз. Чўлпондан тортиб, Ашурали 
Зоҳирийгача бўлган забардаст олимлар, жадидлик тўнини 
кийган юраги бут ватанпарварлар сўзи ҳам айни ушбу нашр 
орқали миллионлар қалбига етиб борган.

Қувасой шаҳар ИИБнинг воқеадан хабар-
дор зобити ишдан ҳайдалишидан қўрққани 
учун исмини айтмай “Озодлик”ка маълу-
мот беришга рози бўлди. 

Унинг айтишича, 4 май куни Қувасой 
шаҳар ИИБ бошлиғи Элёр Ғаниевнинг 
буйруғига кўра, ўғирликда гумонланган 
Қувасой турғуни Мирзоҳид Йўлдошев ИИБ 
биносига олиб келинган:

“ИИБ жиноят қидирув бўлими ходимла-
ри уни бир кун қамоқда ушлаб қийнашди. 
Оёқларига ва қорнига тепишди. Сўнг 
ИИБ ходимлари Йўлдошевни кўтариб 
цемент полга ташлашган. Оқибатда 
Йўлдошевнинг орқа умуртқаси ва тос 
қисми синган. Бу ташхисни 5 майга ўтар 
кечаси ИИБга чақирилган скорий доктор-
лари қўйди. Эртаси 5 май куни ИИБ хо-
димлари майиб бўлган Йўлдошевни уйига 
олиб бориб ташлаб келишди. Қувасой ИИБ 
жиноят қидирув бўлими бошлиғи Акмал 
Қўчқоров ва ИИБ бош лиғи Элёр Ғаниев док-
торларга босим қилиб ташхисни йиртиб 
ташлашни сўрашди. Докторларнинг ИИБга 
киргани видеокамерада акс этган. Шу боис 
улар Йўлдошевни кўнгли беҳузур бўлиб 
тоби қочган дея ёзиб беришди. Бу ИИБдаги 
мавжуд қоидаларга зид”.

Вилоят прокуратурасига ариза берил-
ган.

Мирзоҳид Йўлдошев яқинларининг 
“Озодлик”ка айтишича, улар 5 май куни 
Йўлдошевни касалхонага ётқизишган ва 
ўша куннинг ўзида Фарғона вилоят про-
курори Улуғбек Қосимов номига ариза ёзиб 
топширишган. Яқинларининг айтишича, 
аризада Йўлдошевга нисбатан қийноқ 
қўллаган ИИБ ходимлари жазоланиши 
талаб қилинган.

Фарғона вилоят прокуратурасининг 
ўзини таништирмаган ходимига кўра, 
“ариза атрофлича текширилмоқда”.

Йўлдошев яқинлари эса, ариза берилга-
нидан бери беш кун ўтса ҳам ҳеч кимга 
чора кўрилмагани ва қийноқ қўллаган ИИБ 
ходимлари бемалол ишга келиб-кетиб юр-
ганини айтишди.

Қувасой шаҳар ИИБнинг воқеадан хабар-
дор зобити иддаосига кўра, ИИБ бошлиғи 
Элёр Ғаниев вилоят ҳокими Шуҳрат 
Ғаниевнинг жияни, яъни акаси Улуғбек 
Ғаниевнинг ўғли бўлгани учун ИИБ ички 
хавфсизлик тизими бу воқеани тафтиш 
қилишга шошмаяпти.

Мақола ёзилаётган пайтда Фарғона ви-
лоят ИИБ ходими “Озодлик” мухбири билан 
боғланиб, “Юз берган нохуш ҳодиса юзаси-
дан вилоят ИИБ ички хавфсизлик бўлими 
ходими Муроджон Қундузов тарафидан 
хизмат текшируви” олиб борилаётган-
лигини маълум қилди. ИИБ ходимига кўра, 
“марҳумни Қувасой ИИБнинг Фурқат исмли 
тезкор ходими урганлиги ҳақида дастлаб-
ки тахмин бор”.

“Озодлик” 11 май куни Қувасой ИИБ 
бошлиғи Элёр Ғаниевнинг қўл телефонига 
қўнғироқ қилиб, маҳбус Йўлдошев қийноққа 
тутилгани борасида савол берди. Саволни 
тинглаган Ғаниев: “Бирпас туриб теле-
фон қилинг, жавоб бераман”, деди. Кейинги 
сафар телефонни Ғаниевнинг ҳайдовчиси 
олиб: “Бошлиқ мажлисга кириб кетди, 
ҳали-бери чиқмайди”, дея жавоб берди.

Қувасой шаҳар ИИБ бошлиғининг тар-
биявий ишлар бўйича ўринбосари Нодир 

Одилов ҳам “Озодлик” саволини изоҳсиз 
қолдирди”.

Шубҳа йўқки, “Озодлик”дан бу хабарни 
эшитган одам борки, Ички ишлар ходимлари-
га нисбатан нафрати пайдо бўлиши аниқ эди. 
Мен дарҳол воқеа жойи – Қувасой шаҳар ички 
ишлар бўлимига бордим. Ҳаммаёқ тинчлик 
эди. Сўраб суриштирдим, бошлиқ Элёр Ғаниев 
бундай воқеа рўй бермаганини айтди. Лекин 
шубҳам ёзилмади. Шундай бўлса, Мирзоҳид 
Йўлдошевни кўрмоқчилигимни айтдим. Мен-
га йўл кўрсатишди. Азизов номли кўчадаги 
унинг уйи олдида ўн-ўн беш чоғли одам 
кулишиб турарди. Улар мени танишди (узоқ 
йиллар Республика телевидениесининг “Ах-
борот” дастурида мухбир бўлиб ишлаганим 
учун бўлса керак). Саломлашдик.

– Сиз ҳам фотиҳага келдингизми? – деди 
уларнинг бири қаҳ-қаҳ отиб кулиб. Кейин 
изоҳ берди. – Мирзоҳид ўлибди деб эшитиб, 
қишлоғимиздаги таниш-билишлари келсак, 
мана у, қўчқордек дикиллаб турибди.

Яна дув этиб кулги кўтарилди.
– Сизмисиз Мирзоҳид Йўлдошев? – сўрадим 

баланд бўйли, келбати келишган, оқ-сариқдан 
келган йигитдан. Негадир у тиржайгани-тир-
жайган эди.

– Нима дерди, кўр тутганини, кар эшитга-
нини қўймайди, деган мақол бормиди? – деди 
у ишшайиб. –  Ёшликда бир ўғирлик билан 
қўлга тушгандик, ака, қишлоғимизда от 
йўқолиб қолган экан, мени ҳам гумонлаб ме-
лиса чақирганди. Сўради, хабарим йўқ дедим, 
қўйиб юборишди. Кейин эшитсам, Америка-
дан гапирганмиш, мени мелиса уриб ўлдирди, 
деб.

Гур этиб кулги кўтарилди. Бу гал мен ҳам 
кулиб юбордим.

– Эй, ака, мени Америкада ҳам танишар 
экан!

Кулгига яна кулги қўшилди. Ўзи шунақа. 
Фарғоналикларга бир пайров бўлса бас,  
тўхтата олмайсиз.

Мирзоҳид соғ-омон эди. Анчагина 
суҳбатлашдим. Ҳатто атайин милицияни 
зўравонликда айблаб кўрдим.

– Э, ака, урса урди дейман-да. 
“Озодлик” радиоси навбатдаги туҳмат 

тошини отганига қатъий ишонч ҳосил қилгач, 
воқелик тўғрисида видеораддия тасвир-
га тушириб, ҳокимлик телеграм канали ва 
ижтимоий тармоқда уни эълон қилдим. Мана, 
унинг матни: 

“М.Обидов: – Ассалому алайкум!
Бир куни Афанди қўшнисининг боғига 

ўғриликка тушибди. Уни тутиб олган 
қўшниси:

– Ўғрилик қилгани уялмайсизми? – деса, 
афанди:

– Унда ўзинг нега хотинингга ковуш олиб 
бермайсан? – деган экан.

Узрку, “Озодлик” радиосини ўша 
ўғирликка тушган афандига ўхшатгим 
келди. Фақат у боғ эмас, одамлар 
ҳаловатининг ўғриси. Ёлғон, бўҳтон, 
туҳмат деган қурол билан қалбларга 
жароҳат етказувчи ўғри.

Бундай дейишга тўла асосим ва далилла-
рим бор. 

“Озодлик” куни кеча “Қувасой ИИБда 
калтак лангани иддао қилинган маҳбус ка-
салхонада ўлди” деган сарлавҳа билан ғоят 
ташвишли ахборот тарқатди. 

Шунинг учун ҳам воқелик юзасидан 
дарҳол суриштирув ўтказдик. Вилоят ИИБ 
бошлиғи Дониёр Тошхўжаев билан ҳам 
учрашдик.

Дониёр Тошхўжаев: –“Озодлик”нинг 
бу хабари туҳматдан бошқа гап эмас. 
Қувасой ИИБда сўроқ қилинганларнинг ҳеч 
бири калтакланмаган, қолаверса, ўлмаган. 
Бу ҳақида ҳеч қанақа хизмат текшируви 
ўтказилаётгани йўқ.

М.Обидов: – Дониёр Тошхўжаев сўзларини 
тинглаб бир оз таскин топган бўлсак-
да, дарҳол қувасойлик Мирзоҳиджон 
Йўлдошевни қидириб топдик. У тўрт муча-
си соғ-саломат, норғулдек йигит экан.

Мирзоҳиджон Йўлдошев: – Бу қанақаси 
ўзи? Мени ўлди деб уйимга фотиҳага кела-
ётганлар тўхтамаяпти.

Эй “Озодлик”! Мана, мен соғман. Белим 
ҳам, оёқларим ҳам соғ. Нега мени ўлдига 
чиқарасан? Мени ҳеч ким ургани ҳам йўқ, 
ўлганим ҳам йўқ.

М.Обидов: – Мана кўрдингиз ёлғоннинг 
умри қанчалар қисқалигини. Мирзоҳид 
Йўлдошев, образли қилиб айтганда, отдек 
эди. Соппа-соғ эди. Ўлмаган эди!

Менимча, бу ёлғонга ҳеч қандай шарҳ ке-
рак эмас. Шундай бўлса-да, “Озодлик”нинг 
ушбу мақоласи юзасидан айрим 
мулоҳазаларимни айтай.

Биринчидан, “Озодлик”даги журна-
листларнинг анчагина тиши тушиб-
ди. Ёлғон тўқиш, ёлғонга ишонтириш 
“тажрибаси”нинг сийқаси чиқиб кетиб-
ди. Бу кетишда уларнинг барчаси ишсиз 
қолиши тайин. Чунки эгаларига овчи, 
тишлаган жойини узиб оладиган... нима 
деймиз, ҳа ўша-да, керак. Ҳатто илгари 
бўри бўлганида ҳам тишсиз қолса, овга 
ярамайди-да. Мана қаранг мақоладаги 
ибораларга:

“Яқинларининг иддаосига кўра умуртқа 
ва думғаза суяги сингани ортидан касалхо-
нада оламдан ўтган”.

“ИИБ ходимлари Йўлдошевни кўтариб 
цемент полга ташлашган”.

“Бу ташхисни скорий докторлари 
қўйган”.

“Элёр Ғаниев ҳоким Шуҳрат Ғаниевнинг 
жияни, акаси Улуғбек Ғаниевнинг ўғли”.

Гумонлар, тахминлар, фаразлар ва 
туҳматлар саволлар туғдираверади. 

– Хўш, Мирзоҳиджон Йўлдошев ўлди деб 
қайси яқини хабар берди?

– ИИБда умуман ости цемент бўлган 
хона бор эканми?

– Қайси доктор умуртқаси, тос суяги 
синган деб ташхис қўйган экан?

Жавоб йўқ. Манба йўқ. Чунки бу туҳмат 
ва ёлғон.

Энди Ғаниевга келсак. Ҳа, Қувасой шаҳар 

ИИБ бошлиғи Шуҳрат Ғаниевнинг акаси 
Улуғбек Ғаниевнинг ўғли. Агар “Озод-
лик” холис бўлганида суриштирарди ва 
ҳақиқатни аниқларди. Шуҳрат Ғаниевнинг 
акаси – ҳозирда истеъфодаги полковник 
Улуғбек Ғаниев ҳарбий хизматдан сўнг 
милиция таркибига ишга кирганида укаси 
Шуҳрат Ғаниев ҳали мактаб ўқувчиси эди. 
Улуғбек Ғаниевнинг ўғли ота изидан бориб 
ўқиб, сўнг милицияга ишга кирганида, ке-
йинчалик лавозим эгаллаганида Шуҳрат 
Ғаниев бугунги иқтидорда, лавозимда 
эмасди. 

Сезиб турибман, сиз ҳам “Озодлик”ни 
ёлғонлари учун, одамлар қалбига берган 
озори учун қоралаяпсиз. Лекин начора, 
айтадилар-ку, заҳар солмоқ эмиш касби 
илоннинг, деб.

“Озодлик”нинг ёлғонлари ИИБ тизими 
ёки ҳоким Ғаниевга эмас, балки тобора 
мус таҳкамланиб бораётган ўзбек давлат-
чилиги, халқ бирдамлиги ва мамлакатда 
қарор топаётган адолат тамойилларига 
қарши йўналтирилгандир.

Одатда, ўлганлар тирилмайди. Аммо 
Мирзоҳиджон Йўлдошев у дунёдан қайтиб 
келгани йўқ. Хўш, бунга нима дейсиз, 
“Озодлик”чилар?

Агар вужудингизда заррача бўлса-да 
имондан қолган бўлса, ушбу раддияни 
сайтингизга қўйинг ва сизнингча “марҳум”, 
аслида, тирик Мирзоҳиджонга жавоб 
беринг!”

Раддия юз минглаб марта кўрилди ва 
ўқилди. Одамлар “Озодлик” радиосига ишонч 
йўқолганини ёздилар.

Аслида, “Озодлик” Фарғона вилоятидаги 
ижтимоий ҳаёт ҳақида биринчи бор ёлғон 
ахборот тарқатаётгани йўқ эди. Илгарила-
ри ҳам гоҳ ёлғон, гоҳ ярим ёлғон хабарлар 
чиқиб турарди. Шунинг учун менга бир фикр 
келди. Нега энди АҚШ Давлат департаменти 
молиялаштирадиган “Озодлик” радиоси бу 
қадар нохолис? Наҳотки унинг эгалари шуни 
хоҳлашса, шундай йўриқ берса? Ахир АҚШдан 
Ўзбекистонга бот-бот келаётган нуфузли 
делегациялар бунинг аксини айтмоқда-ку. 
Демак, Департаментда “Озодлик” ўйинларини 
билишмайди. Шундай хулосага келгач, АҚШ 
Давлат департаменти раҳбари – Давлат коти-
би Майк Помпеога хат ёзишга қарор қилдим. 
Уни тайёрлагач, “Озодлик”нинг Фарғонага 
оид бир неча туҳмат материалларини илова 
қилиб, барчасини инглиз тилига таржи-
ма қилдирдим. Хат вилоят ҳокими Шуҳрат 
Ғаниев номидан эди.

– Сиз ҳушингиздамисиз, Майк Помпеога 
хат? Йўқ, бундай хатга имзо чекмайман. У 
дунёдаги энг қудратли мамлакатлардан би-
рининг ташқи ишлар бўйича раҳбари. Мен эса 
вилоят ҳокимиман. Унга хат ёзиш ваколатим 
доирасидаги одам эмасман!

Ҳоким масалага қатъий нуқта қўйганди. 
Мен ноилож “хўп”, дедим. Аммо аҳдимдан 
қайтмадим. Хонамга кириб, хатнинг имзо 
қисмини ўзгартирдим ва дарҳол интернет 
орқали АҚШ Давлат департаментига, ўша 
вақтда Департаментнинг раҳбари бўлган  
Майк Помпеога юбордим. Ўша хатнинг 
ўзбекчадаги нусхаси қуйидагича эди:

АҚШ Давлат
Департаменти, жаноб
Майк Помпеога
Нусхаси “Озодлик” радиоси ўзбек хизма-

ти раҳбариятига
Ўзбекистон – АҚШ муносабатлари икки 

давлат президентлари саъй-ҳаракатлари 
билан мустаҳкамланиб бораётгани 
қувончли ҳол. Аммо АҚШ Давлат депар-
таменти молиялаштирадиган “Озодлик” 
радиосининг ўзбек шўъбаси журналистла-
ри далиллар билан исботланмаган, ёлғон, 
ҳақиқатдан йироқ ахборот тарқатиб, 

Ўзбекистон давлатчилигига хуруж 
қилишдан тўхтамаётир.

Буни Фарғона вилояти мисолида ҳам 
кўриш мумкин. Масалан, 2019 йил 15 ок-
тябрда “Озодлик” радиоси ўзбек шўъбаси 
“Азот” заводи ишчи-хизматчилари мажбу-
рий меҳнатга жалб қилиниб пахта терими-
га олиб чиқилмоқда, дея ахборот тарқатди. 
Фарғона вилоят ҳокимлиги Ахборот хиз-
мати дарҳол бу хабарни ўрганиб чиқди ва 
у ёлғон экани исботланди. “Азот” заводи 
касаба уюшмалари аъзолари, жамоатчи-
лик вакиллари маҳаллий телевидение 
ва интернет сайтлари орқали “Озодлик” 
радиосининг бу хатти-ҳаракатини қоралаб 
чиқдилар ва раддия талаб қилдилар. 
“Озодлик” журналистлари эса оммавий 
ахборот воситалари тўғрисидаги халқаро 
конвенция тамойилларига риоя этмади-
лар ва “Азот” корхонаси касаба уюшма-
сининг талабига асосан ёлғон ахборот 
тарқатганлиги учун узр сўрамади.

Шундай ҳол 2020 йил 11 май куни яна 
рўй берди. “Озодлик” радиосининг ўзбек 
шўъбаси шу куни “Қувасой ички ишлар 
бўлимида калтак лангани иддао қилинган 
маҳбус касалхонада ўлди” номли мақола 
эълон қилди (илова №1).

Мақола юзасидан ўтказилган суришти-
рув шуни кўрсатмоқдаки, у тўлиғича ёлғон, 
туҳмат ва ҳақиқатга мутлақо мос келмай-
диган провокация эди. Фарғона вилоят 
ҳокимлиги Ахборот хизмати зудлик билан 
бу ҳақида ижтимоий тармоқларда муно-
сабат билдирди (илова №2) ва “Озодлик” 
радиоси ўзбек шўъбасидан раддия талаб 
қилди.  “Озодлик” журналистлари жуда 
катта хатога йўл қўйганларини билишгач, 
дарҳол бу мақолани ўз сайтларидан олиб 
қўйдилар. Аммо ҳалигача раддия берма-
яптилар, улар маънавий зарар етказган 
шахслардан узр сўрамай келишмоқда.

Ҳурматли Майк Помпео жаноблари!
Сиз ҳар бир чиқишингизда АҚШ демок-

ратик тамойиллар устувор бўлган давлат, 
дейсиз. Шундай экан, АҚШ Давлат депар-
таменти молиялаштирадиган “Озодлик” 
радиоси ўзбек шўъбаси ходимларининг 
хатти-ҳаракатлари ўрганиб чиқилади ва 
муносиб ҳуқуқий баҳо берилади деб ишо-
намиз.

Муҳаммаджон Обидов,
Фарғона вилояти ҳокимлиги 
Ахборот хизмати раҳбари.
13.05.2020 й.
Орадан бироз муддат ўтгач, билмадим, АҚШ 

Давлат котиби Майк Помпеога йўлланган хат 
туфайлими ёки бошқа сабаблими, “Озодлик” 
радиосининг ўзбек шўъбаси раҳбари ўзгарди. 
Бир журналисти маълум вақт эфирдан четла-
тилганини ҳам кузатдик.

Хўш, орадан тўрт йил ўтиб, нега ҳозир бу 
воқеликни эсга олдик? Менимча, ахборот хиз-
мати вакиллари бугунги кунда гўё “адвокат” 
бўлиб қолаётганга ўхшайди. 

Ҳолбуки, вазифа улар ўйлаганидан кенгроқ, 
аввало, мамлакатдаги  сўз эркинлиги, 
очиқлик, ошкоралик, миллий манфаатлар-
га хизмат қилишликдир ҳам. Ўзлари вакил 
бўлган идоранинг “обрўси”ни ҳимоя қилиш 
билангина чегараланиб қолиш умуммиллий 
қадриятларга путур етказмаяптими, деган 
саволлар туғилади.

Нима бўлганда ҳам холислик ва адолат – ҳар 
бир журналистнинг, шу жумладан, ахборот 
хизмати вакилларининг ҳам виждоний ишига 
айланмоғи шарт.

Сиз нима дейсиз, ҳамкасб?
Муҳаммаджон ОБИДОВ,

Ўзбекистонда хизмат кўрсатган 
журналист.

(“Hurriyat” газетасининг 2024 йил 27 март-
даги 13-сонидан олинди).

АŠШ АŠШ ДАВЛАТ ДАВЛАТ 
КОТИБИГАКОТИБИГА ХАТ ХАТ

Гарчи давр ва ижтимоий-сиёсий муҳит 
таъсирида газета номи бир неча бор ўзгарган 
бўлса-да, жамоанинг мақсади ҳам, муддаоси 
ҳам ўзгармай қолаверган. 

Менинг журналистикадаги илк фаолиятим 
ҳам айнан шу нашрда бошланганидан фахр-
ланаман. Ўшанда газета “Коммуна” номи 
билан чоп этиларди. Собиқ иттифоқ таназзули 
тезлашиб, мамлакат мустақилликка тобора 
яқинлашаётган 1987-1989 йилларда коррек-
тор, кейин эса мухбирлик қилганман. Қонли 
Фарғона воқеалари – ҳудудда комендантлик 
соати жорий этилган пайтлардаги воқеаларни 
ҳам “Коммуна” газетасининг гувоҳномаси би-
лан ёритишга уринганим эсимда...

“Коммуна” ўшанда ҳам тезкорлиги, мазмун-
моҳияти борасида ҳатто республиканинг мана-
ман деган газеталаридан қолишмасди. Гарчи 
бугун матбуотга, айниқса, босма нашрларга 
муносабат ўзгарган бўлса-да, аммо “Фарғона 
ҳақиқати”нинг мавқеи ҳали ҳам пасайма-
ди, аксинча, вилоятдаги айрим нашрлардан 
фарқли ўлароқ, ўз зиммасидаги вазифалар-
ни масъулиятлироқ, ҳалолроқ ижро этишда, 
ўқувчига тўғри ва холис ахборот тарқатишда 
етакчи. 

Эсимда Мухтор ака Ҳожираҳимов исмли 
журналист акамиз сабаб бўлиб, шу газетага 
ишга кирганман. Тошлоқ туманининг Заркент 
қишлоғида туғилган Мухтор ака бир пайтнинг 
ўзида “Қишлоқ ҳақиқати” (ҳозирги “Қишлоқ 
ҳаёти”)нинг ҳам мухбири бўлгани учун унинг 
ўзига яраша ҳурмати бор эди. Шу кишининг 
кўмагида тонггача хатолар излаш, ҳар саҳифа 
якунида, албатта “Гулдурос қарсаклар” ибораси 
ёзиладиган узундан-узун маърузалар билан 
биринчи марта “Коммуна”да танишганман. 
Ёшлик шижоати сабабми ёки касбга бўлган 
қизиқишми, сира чарчамасдик, доимий ишда 
қолиш учун туну кун елиб-югурардик.

Ўша йиллари газетага Дониёр Эргашев бош 
муҳаррирлик қилар, оппоқ сочларини доимо 
орқага тараб юрадиган, маданиятли, самимий 
ва хушмуомала инсон Аъзамжон ака Ортиқов 
эса ўринбосар эдилар. Собиқ СССР халқ депу-

АДОИАДОИ  
ФАР£ОНА”-ФАР£ОНА”-
ДАНМАНДАНМАНCC

МЕНМЕН

““
татлигига сайланган Абдужаббор ака Ҳусанов 
масъул котиб эди. Хуллас, қисқа муддат бўлса-
да, матбуотда ўз ўрни, сўзи ва қаламига эга 
устозларнинг катта “қозонида қайнаш” бахтига 
муяссар бўлганман. “Коммуна”да, шунингдек, 
таниқли журналистлар Иброҳим Ашуров, 
Аминжон Абдуллаев, Набижон Собиров, Му-

заффар Маматқулов, Абдуназар Худойназаров, 
Муҳаббат Иброҳимова, Абдужалил Бобожонов, 
Адҳам Раҳмонов, Муқимжон Нурматов, Маҳфуза 
Усмонова, Ҳафиза Саляҳова, Баҳодир Шокиров, 
Тўлқин Юнусов, Рустам Орипов каби фидойи 
инсонлар, устоз журналистлардан кўп нарса 
ўрганганман. Афсуски, уларнинг баъзилари 

бугун орамизда йўқ...
Эсимда, биринчи марта энди-энди тилга 

туша бошлаган ёш шоир Иқбол Мирзони ҳам 
“Коммуна”да учратганман. Ўшанда шоирнинг 
бир саҳифа шеърлари чоп этилган эди. 

“Коммуна”да узоқ ишлаш менга насиб этма-
ган... 

Марғилонда яшаганим учун Фарғонага 
қатнаб ишлардим. Ёшликнинг шижоати би-
ланми ёки адолат ҳақидаги пурмаъно гапларга 
ишонибми, бир куни Марғилон шаҳридаги 
катта боғ ҳамда йирик бир корхонада қонунлар 
бузилаётганини эшитгач, икки мавзуни бир-
лаштириб, танқидий мақола ёза бошладим. Бир 
неча кун маълумотлар йиғдим, одамлар билан 
гаплашдим... Аммо мақола тайёр бўлган куни 
унинг машинкада терилган нусхасини таксида 
қолдирибман. Ҳайдовчи мақолани ўқиб, биз 
танқид қилган корхона раҳбарини танигани  
боис, ўша заҳотиёқ унга олиб бориб берибди. 
Кечга яқин дарвозамиз тақиллаб, мени бир ки-
ши сўраётганини айтиб қолишди. Йўлнинг на-
риги четида турган “Волга”га ўтирганимдагина 
кимлар мени сўроқлаб келганини тушуниб 
етдим... 

Ҳали ҳеч қаерда эълон қилинмаган мақолада 
танқид қилинган корхона раҳбари билан кеч-
ган суҳбатимиз узоққа чўзилмади. Якунда ҳар 
ким ўз фикрида қолди...

Аммо ана шу учрашувнинг эртасигаёқ, менга 
газета бош муҳаррири номидан ўз хоҳишим 
билан ишдан бўшаш таклифи билдирилди... ва 
24 соат ичида вилоятдан чиқиб кетиш шарти 
қўйилди. Бундан хабар топган дадам “ҳаммаси 
яхшиликка” дедилар бироз ўйланиб. Кейин 
узоқ насиҳат қилиб, “каттакон”лар билан низо-
га бормасдан Тошкентга кўчиб кетишим тўғри 
эканини тушунтирдилар. Ҳалигача эслайман, 
умр бўйи ҳалол меҳнат билан оила тебратган 
дадам кетишим олдидан Марғилоннинг айрим 
“доҳий”ларидан узр сўрашимни ҳам қаттиқ 
тайинладилар. Гарчи дадамга “хўп” деган 
бўлсам-да, лекин узрни насия қилиб, Тошкент-
га йўлга тушдим. Орадан йиллар ўтиб дадам-
нинг ҳаммаси яхшиликка деган гапларини кўп 
эсладим...

Буларни нега эслаяпман? Шу арзимас ми-
солнинг ўзи ҳам “Коммуна”нинг жамиятдаги 
обрў-эътибори қандай эди, деган саволга жавоб 

беради деб ўйлайман.
Гувоҳи бўлганимдек, “Садои Фарғона”-ю, 

“Коммуна”ларнинг вориси бўлган “Фарғона 
ҳақиқати”да бугун ҳам анчайин қайсар, гап-
га кирмайдиган, энг асосийси, ўқувчи ман-
фаати учун адолат тарафида тура оладиган 
ҳамкасбларимиз меҳнат қилишяпти. Уларнинг 
ташаббуслари, ўткир чиқишлари айримларга, 
айниқса, вилоятнинг баъзи бир доҳийларига 
ёқмаётгани бор гап. Аммо вақтлар келади-
ки, газета муассиси, газета жамоаси ва унинг 
содиқ ўқувчиларининг бугунги фаолияти ҳали 
кўп тилга олинади. Шунинг учун ҳам одамлар 
уларга ишонишяпти. Яна бир гап: бугун газета 
айнан фидойи журналистлар ҳисобига ҳам ўз 
оёғида мустаҳкам турибди. Тўғри, маблағи кам-
дир, тиражи вилоят ҳокимлиги муассис бўлган 
пайтлардагидек эмасдир. Аммо кимларнингдир 
олдида кўзини яширмай, дудуқлардек тили 
тутилмасдан гапиряпти, ёзяпти, газетачилар 
тили билан айтганда эса, қўрқмай бонг уряпти. 

Босма нашрлар ҳаёти шундай: муассис-
лар ўзгараркан, бири келиб, бири кетаркан, 
кўпинча бирининг амрини иккинчиси бекор 
қиларкан. Аммо жамоа ва нашрнинг мақсади 
ўзгармай қолавераркан...

Ўзининг 110 йиллигини нишонлаётган 
“Фарғона ҳақиқати” газетасининг мақсади, 
муддаоси ва жамоаси хусусида ҳам шундай 
фикр билдириш мумкин. Марказий Осиёда-
ги илк нашрлардан бири бўлган ушбу газета 
тарихи “Садои Фарғона”дан бошлангани боис 
ҳам у нафақат водий, балки бутун мамлакати-
миз зиёлилари учун қадрлидир. Йиллар ўтиб, 
халқимиз бу нашрнинг 200 ва ундан кейинги 
юбилейларини ҳам нишонлашар. 

Илоҳим, ўша кунларда ҳам “Фарғона 
ҳақиқати” миллий матбуотимиз маконида ўз 
ўрнини йўқотмасин! 

Бугун эса фидойи жамоага мустаҳкам соғлик 
ва келгуси фаолиятларида улкан зафарлар 
тилаб қоламан! 

Миродил АБДУРАҲМОНОВ,
“Миллий тикланиш” демократик партия-

си раиси ўринбосари, “Миллий тикланиш” 
газетаси бош муҳаррири.

(“Миллий тикланиш” газетасининг 2024 йил 
27 мартдаги 11-сонидан олинди).

Гулларни ўз вақтида парваришлаш, 
керакли озуқа билан таъминлаш 
билан шуғулланувчи хонадон бека-
си Дилдора опанинг тиришқоқлиги 
билан иссиқхонада 20 хилдан зиёд 
гуллар чирой очмоқда. 

Ерни боқсанг, у ҳам сени боқади, де-
гани шу бўлса керак. Уларнинг саъй-
ҳаракатлари ортидан ҳар мавсумда 
оила бюджетига қарийб 50 миллион 
сўм даромад келади.

– Ўн йилдан буён шу иш билан 
машғул бўлсак, дастлабки икки йил 
даромад олмаганмиз. Гулчиликда 
етарли тажрибага эга бўлмаганимиз 
бироз панд берган, – дейди Дилдора 
опа Нишонова. – Изландик, билмага-
нимизни сўраб, ўргандик. Муҳими, 
умидсизликка тушмай, ҳаракат- 

Инсон ҳуқуқлари соҳасидаги 
таълим кенг иштирок тамойилига 
асосланади ҳамда ўқувчиларнинг 
эҳтиёжларига йўналтирилган 
бўлиб, уларга танқидий таҳлил ва 
амалий фаолият учун зарур бўлган 
билим ва муҳим кўникмаларни 
беради. Бу инсонларга ўз ҳуқуқлари 
тўғрисида билиш ва уларнинг 
самарали қониқтирилишини 
талаб қилиш имконини яратади, 
ҳуқуқларни ҳимоя қилиш ва таъ-
минланиши учун масъул бўлган 
ҳокимият вакилларига ва бошқа 
шахсларга ушбу мажбуриятларни 
бажариш қанчалик муҳимлигини 
тушунишга ёрдам беради.

Кафедра профессори лавозимига:
  1. Информатика кафедраси. 

Кафедра мудири лавозимига:
1. География ва иқтисодий билим 

асослари кафедраси.
  2. Тасвирий санъат ва муҳандислик 

графикаси кафедраси.
Кафедра доценти лавозимига:

1. Инглиз тили ва адабиёти кафедраси. 
2. Мактабгача ва бошланғич таълимда 

инглиз тили кафедраси. 
3. Биология кафедраси. 
4. Технологик таълим кафедраси. 
5. Миллий ғоя, маънавият асослари ва 

ҳуқуқ таълими кафедраси.
6. Факультетлараро педагогика ва 

психология кафедраси.
Кафедра катта ўқитувчиси 

лавозимига:
1. Тарих кафедраси.  
2. Ўзбек тили кафедраси. 

Шодиёна танлаган касб уни турфа 
хил инсонлар, турли тақдирлар билан 
учраштиради. Ёш ҳамшира иш жа-
раёнида бунга кўп бор гувоҳ бўлди, 
тажрибали ҳамкасбларидан соҳага 
оид тартиб-қоидаларни, амалий би-
лимларни ўрганди.

Ҳамшира қиз тақдирини ёш фельд-
шер йигит билан боғлади. Дилшодбек 
бу пайтда Республика шошилинч тез 
тиббий ёрдам маркази Фарғона фили-
алида ишларди. 

Шодиёна ҳозирда Республика тез 
тиббий ёрдам маркази Фарғона фи-
лиали Call марказида чақирувларни 
қабул қилувчи бош ҳамшира бўлиб 
фаолият олиб бормоқда. Марказда 
икки сменада 80 нафар ходимлар  
ишлайди. Бу ерда қабул қилинган 
буюртма сонияларда вилоят бўйлаб 
19 та шаҳар-тумандаги нозимлик 
бўлимларига юборилади. Иш жараё-
ни масъулиятли, албатта. Кунига 
тўрт мингга яқин бемор ёки унинг 
яқинлари билан боғланиш, турли кай-
фиятдаги фуқаролар билан мулоқот 
қилишнинг ўзи бўлмайди. Бунда эса 

Мустақил ҳаёт остонасида ёш Шодиё-
нанинг хаёлини эгнига оқ халат кийиш, 
тиббиёт ходими бўлиш эзгу мақсади 
банд этганди. Унинг орзуси ушалди. 
Марғилон тиббиёт коллежини тугал-
лаб, Фарғона тумани шошилинч тез 
тиббий ёрдам бўлимида иш бошлади. 

Шодиёнанинг тажрибаси қўл келади, 
албатта. 

– Баъзан “Тез ёрдам” машинаси 
кечикгудай бўлса, бемор ёки унинг 
яқинлари биз билан қўпол муомалада 
бўла бошлайдилар, – дейди Шодиёна 
Абдалиева. – Кимнингдир отаси ёки 
онасининг аҳволи оғирлашган ёки 
чақалоғи судурги берган ҳолатда 
бўлади. Биз ҳамкасбларимиз билан 
уларнинг ўрнига ўзимизни қўя ола-
миз, тез ёрдамга муҳтож эканликла-
рини ҳис этамиз. Гўшакнинг нариги 
томонида қаттиқ асабийлашаётган 
инсонларни сокинлик билан тинг-
лаб, шу дақиқаларда тез орада ши-
фокорлар етиб боришини, ёрдам 
кўрсатишларини айтамиз. 

Суҳбатимиз чоғида Шодиёна “Тез 
ёрдам” машинасининг кечикиши би-
лан боғлиқ бир сабабни айтиб ўтишни 
хоҳлади. 

– Айрим фуқаролар “103” рақамига 
қўнғироқ қилишади-ю, манзилни 
тўғри айтишолмайди. Бу асосан кўп 
қаватли уйларда ижарада яшайди-

ганлар билан боғлиқ муаммо. Биз 
эса манзилни тўлиқ ёзиб олиши-
миз шарт. Охир-оқибат тахминий 
мўлжалга ёки қўни-қўшнилари 
ёрдамига таянамиз. Шифокорларнинг 
манзилга етиб бориши бизга боғлиқ 
бўлмаган ҳолатда кечикади.

Қаҳрамонимизнинг айтиши-
ча, кўпинча беморлар қайта 
қўнғироқ қилиб, берилган тиб-
бий ёрдам учун раҳмат айтишар, 
дуолар қилишар экан. Бундан 
марказ ҳамшираларининг кўнгли 
кўтарилади, албатта. 

Шодиёна учун яна бир иш куни 
ортда қолди. Тун бўйи қўнғироқлар 
тинмади, қанча-қанча беморлар 
дардига даво топди. У энди оиласи 
бағрига шошади. Боради-ю, чарчоқни 
ҳам унутиб, уй ишларига кириша-
ди. Оилада улғаяётган Муҳсинжон, 
Роҳилабону ва Чаросхоннинг яхши 
билим олишлари, ўзлари орзу қилган 
соҳанинг чинакам фидойиси бўлиб 
етишишлари учун қайғуради...   

М. УСМОНАЛИЕВА.

Т морûачилик:

2 сотих ер

Инсон µу³у³лари соµасидаги таълим – устувор й´налиш

Ўзбекистон туманининг 
Шодлик маҳалласида 
истиқомат қилувчи 
Шуҳратжон Нишоновлар 
оиласи томорқадан оқилона 
фойдаланиш имконини топ-
ди. 2 сотих ер майдонида гул 
етиштириш учун мўъжазгина 
иссиқхона ташкил этилди. 
Ҳозирда улар ортидан эрга-
шиб, маҳаллада гулчилик 
сир-асрорини қунт билан 
ўрганаётганлар кўпайиб 
қолди.

дан тўхтамадик.
Оила гулларни асосан қаламча шак-

лида кўпайтиради. Геран, бегония, 
кала каби хонаки ўсимликлар тувак-
ларда, хонадон шароитида парвариш 
қилишга мўлжалланган. Бундан 
ташқари, улар сўнгги пайтларда кўп 
экилаётган ландшафт гулларини 
етиштиришни бошлашди. 

Харидорлар билан асосан хонадон-
нинг ўзида савдо қилинади. Ортгани 
маҳаллий бозорга олиб чиқилади.

Дилдора опанинг қўшимча 
қилишича, гул етиштиришнинг ўзига 

хос нозик жиҳатлари бор. Яъни, улар-
га қишда камида 15 даража илиқлик 
керак. Бунинг учун иссиқхонага 
куну тун ўтин, кўмир ёқиб турилади. 
Жазирама кунларда эса салқинликни 
ушлаб туриш осон кечмайди. 

– Ёзда махсус ёпинчиқ ёрдамида 
иссиқхона устини ўраймиз. Шундай 
қилинмаса, гулларга тинимсиз сув 
қуйсангиз ҳам қовжирайди, – дейди 
миришкор томорқачи. – Қолаверса, 
ҳар бир гулнинг алоҳида табиа-
ти бор. Бири ёруғликсевар бўлса, 

бошқаси қоронғиликни хуш кўради. 
Бу жиҳатларга эътибор қилинсагина, 
гулчиликни сердаромад соҳага айлан-
тириш мумкин. 

Оила бу йил қўшимча ер ҳисобига 
иссиқхонани кенгайтириш, фаолият-
ни янада ривожлантиришга астойдил 
бел боғлаган. Голландия, Малайзия, 
Хитой давлатларидан келтирилаёт-
ган гулларни маҳаллийлаштириб, 
ички бозорда арзон нархларда сотиш-
ни ният қилганлар. 

Ўз мухбиримиз. 

50даромад келтирдидаромад келтирди

миллион с´ммиллион с´м

Бугунги кунда мамлакатимизда Президентимизнинг 
2023 йил 7 февралдаги “Ўзбекистон Республикасида 
Инсон ҳуқуқлари соҳасидаги миллий таълим дастури-
ни тасдиқлаш тўғрисида”ги қарори асосида, 2020-2024 
йилларда инсон ҳуқуқлари соҳасидаги Жаҳон таълим 
дастурининг тўртинчи босқичи амалга оширилмоқда. 
Асосий эътибор миллий таълим орқали ёшларнинг 
ҳуқуқ ва имкониятларини кенгайтиришга қаратилган.

Ушбу босқич ёшларни тенглик, 
инсон ҳуқуқларига амал қилиш ва 
камситмаслик руҳида тарбиялаш 
ҳамда инклюзив, тинч ва осойишта 
жамиятни яратишга имкон берув-
чи таълим беришга қаратилган. 
Миллий таълим дастурида мак-
табгача таълим ташкилотларидан 
бошлаб, олий таълимгача бўлган 
жараёнларда кадрлар тайёрлаш, 
қайта тайёрлашда инсон ҳуқуқлари 
соҳасидаги таълим инсонлар-
нинг шахсий, сиёсий, иқтисодий, 
ижтимоий, маданий ва экологик 
жабҳаларда, умуман ўз ҳаётига 
дахлдор бўлган қарорларни қабул 
қилишнинг барча жараёнларида 

тўлақонли иштирокини таъмин-
лаш, ҳуқуқбузарлик, зўравонлик ва 
низоларнинг олдини олишда ҳам 
муҳим аҳамият касб этади.

Сўнгги йилларда Ўзбекистонда 
инсон ҳуқуқларини ҳимоя қилиш 
соҳасида салмоқли натижаларга 
эришилди. Мамлакатимизда маж-
бурий меҳнат ва болалар меҳнатига 
бутунлай барҳам берилди. Янги 
таҳрирдаги Конституциямизга 
кўра, эндиликда нафақат болалар 
меҳнати ва мажбурий меҳнатни 
тақиқлаш кафолатланди, балки бун-
дай ҳуқуқбузарликлар учун жиноий 
жавобгарлик ҳам жорий этилди. 

Ўзбекистон миллий қонунчилик 
ва ҳуқуқни қўллаш амалиётини ин-
сон ҳуқуқлари бўйича халқаро стан-
дартларга мувофиқлаштиришнинг 
изчил тарафдоридир. Бинобарин, 
юртимизда барча норматив-
ҳуқуқий ҳужжатлар ва уларнинг 
лойиҳаларини гендер муаммоси, 
инсон ҳуқуқлари ва коррупцияга 
қарши курашиш масалалари бўйича 
комплекс экспертизадан ўтказиш 
йўлга қўйилган.

Шу маънода, 2023 йилда қабул 
қилинган “Ўзбекистон – 2030” 
стратегияси БМТнинг Барқарор 
ривожланиш мақсадларига тўла мос 
келади. Инсон ҳуқуқлари бўйича 
Ўзбекистон Миллий стратегияси 
амалга оширилмоқда. Охирги уч 
йилда бу борада бир қатор муҳим 
марраларга эришилди. 

Бир сўз билан айтганда, 
Ўзбекистоннинг демократик 
ўзгаришларга содиқлигини на-
мойиш қилиш, юртимизда кеча-
ётган улкан ўзгаришлар ва янги-
ланишлар даврида, аввало, инсон  
ҳуқуқларини ҳимоя қилиш ва 
рағбатлантириш бирламчи вазифа-
лардан саналади.

Инсон ҳуқуқлари соҳасидаги 
таълим Ўзбекистон Республикасида 
ҳуқуқий маданиятни шаклланти-
ришга оид давлат сиёсатининг усту-
вор йўналишларидан бири бўлиб 
қолаверади.  

Шокиржон МИРЗАМАТОВ,
Риштон туманлараро 

иқтисодий судининг судьяси.

Фарғона "Мурувват" ногиронлиги 
бўлган болалар учун интернат уйида 
юқоридаги каби мақсадларни кўзлаб, 
китобхонлик байрами ташкил этил-
ди.  Тадбирда жонкуяр тарбиячилар 
болажонларга китобнинг инсон ка-
молоти, ёшларни чуқур билимли ва 
юксак салоҳиятли этиб тарбиялашда 
ўрни ҳамда унинг маънавият кўзгуси 

Фарғона вилоят ҳокимлиги ташаб-
буси билан илк бор ташкилланган 
тадбирда вилоятимиз фаоллари, 
меҳнат фахрийлари, иқтидорли ва 
ҳар жабҳада фаол ёшлар, кенг жамо-
атчилик вакиллари ҳамда хорижий 
меҳмонлар иштирок этди. 

Ўзбекистон туманига баҳор 
эртароқ келгандай худди. Тепа-
ликлар, қир-адирлар, боғ-роғлар 
яшилликка бурканган. Турфа хил 
гул-чечаклар бўйи атрофни тутади. 
Ўрик дарахтлари оппоқ бўлиб гул-
лаган. Табиатдаги бу ўзгариш одам-
лар ҳаёти, кайфиятига ҳам таъсир 
ўтказади. 

Асосий тадбирлар бўлиб ўтадиган 
майдон серқуёш юртимиз, вилоят 
туман-шаҳарлари қиёфасини акс 
эттирувчи кўргазмалар билан беза-
тилган. Миллий қадриятларимизни 
ва урф-одатларимизни кенг тарғиб 
қилишга қаратилган фестиваль халқ 
сайлига уланиб кетди. Унда ёшлар-
нинг ижод намуналари намойиш 
этилди, турли кўнгилочар томо-
шалар, янги нашр тақдимотлари, 
қишлоқ хўжалиги ва ташаббускор 
тадбиркорлар ишлаб чиқараётган 
маҳсулотлар кўргазмалари, китоб-
хонлик ва спорт мусобақалари таш-
килланди. Шунингдек, бадиий жа-
моалар ва фольклор гуруҳларининг 
чиқишлари, баҳорнинг тансиқ 
таомлари, ҳунармандчилик буюмла-
ри кўргазмалари намойиши сайил 
иштирокчилари қалбига ўзсига хос 
байрам шукуҳини улашди. 

Фестивалда Ўзбекистон  халқ 
ҳофизи Илҳом Иброҳимов, эл 
севган санъаткорлар Абдужалил 

ЎЎрик гуллаганда рик гуллаганда 
Фарјонага келинг!Фарјонага келинг!Кеча Ўзбекистон 

туманининг Ўқчи 
қишлоғида "Ўрик 
гуллаганда" ёшлар 
ижодиёт фестива-
ли бўлиб ўтди. 

Қўқонов,  Валижон Қодиров ва ёш 
хонандалар баҳор, Ватан, дўстлик, 
она ва муҳаббатни улуғловчи куй-
қўшиқларни ижро этишди.  Наврўз 
удумлари, кўклам билан боғлиқ 
анъаналаримиз саҳна кўринишлари, 
рақслар орқали акс эттирилди. 

– Иккита дошқозонга сумалак сол-
дик, – дейди "Ўқчи туман" маҳалла 
фуқаролар йиғини хотин-қизлар    
фаоли Лобархон Алимқулова. – Бу 
йил учинчи маротаба сумалак соляп-
миз, танга дармон, жонга қувват таом 
бу. 

Миллий ва халқ ўйинлари ҳам 
ўзига хос байрамона ташкиллан-
ди. Бир ёқда қизалоқлар "Беш 
тош", "Оқ теракми, кўк терак" 
ўйинларига берилган бўлсалар, 
қалби гўзалликка ташна, келинса-
ломга эгилиб толмаган келинчаклар 
қора қошларига ўсма сувини томиза-
дилар. Бир томонда эса болажонлар 
варрак учириб, барчанинг кўзини 
кўкка қаратдилар. Миллий кураш 
ўйинларида эса рақибни елкаси оша 
кўтариб ураётган норғул йигитларга 
ҳавас қилмаган қолмади. 

Баҳор, кўклам нафақат янги-
ланиш, балки ризқ-бараканинг, 
тўкин-сочинликнинг бошланиши-
дир. Мавсум бошида меҳр билан 
ерга қадаган уруғ келгусида катта 
ҳосил, даромад беради. 

– Сайил жуда чиройли ўтяпти, 
набираларим билан келдик, кай-
фиятимиз аъло, – дейди Дилором 
ая Худоёрова. – Айниқса, миллий 
либослар ва таомлар, пишириқлар, 
урф-одатларимиз акс этган 
кўргазмаларни кўриб ғурурим 
ошди. 

Фестиваль бежиз она табиат 
бағрида ташкилланмади, унинг 
"Ўрик гуллаганда" деб номланиши-
да ҳам катта маъно ва мақсад бор. 
Ям-яшилликка бурканган боғларда 
бошига оқ рўмол ёпгандай ғуж-ғуж 
бўлиб ўрик гуллади. Ҳарир чечак-
ларнинг муаттар иси борлиқни 
тутган, катта-кичикни гўзалликдан 
завқланиш, баҳра олишга ундайди. 

Шундай халқ сайли анъана-
га айланиши ҳақидаги хабар 
йиғилганларни хушнуд этди. 

Маҳиёра БОЙБОБОЕВА.

Мен Фарғона туманидаги 49-умумтаъ-
лим мактабини тамомлаб, 2020-2022-ўқув 
йиллари Муҳаммад ал-Хоразмий номли 
Тошкент ахборот технологиялари универ-
ситети Фарғона филиалининг академик 
лицейида ўқидим. Ҳаётимнинг илмга 
ташна икки йили шу ерда ўтди. Ўйлаб 
қарасам, ўша йиллари энг кўп вақтимиз 
лицейда ўқиш, изланишлар билан ўтган 
экан. 

Бугун хотираларга қайтар эканман, бир-
биридан жонкуяр устозларим кўз ўнгимда 
жонланади. Зилола Шерматова, Зулфия 
Бозорова каби педагоглар бизнинг таъ-
лим-тарбиямиз учун жон куйдирар, бўш 
вақтларимизни мазмунли ташкиллашда 
ҳам бош-қош бўлишарди. 

Лицейда ўқишнинг ўзи бўлармиди. 
Дарс жараёнлари мураккаб,  вазифалар 
кўп. Барчаси ўқиш ва изланишни талаб 

Бизга ёзадилар

3. Информатика кафедраси. 
4. Бошланғич таълим кафедраси.  

Кафедра ўқитувчиси лавозимига:
1. Тарих кафедраси. 
2. Факультетлараро тиллар кафедраси.
3. Математика кафедраси. 
4. Мактабгача ва бошланғич таълимда 

инглиз тили кафедраси.
5. Инклюзив таълим кафедраси. 
6. Мактабгача таълим психологияси ва 

педагогика кафедраси.
7. Инглиз тили ва адабиёти кафедраси.
Танловга ҳужжатлар қабул қилиш 

муддати эълон чиққан кундан бошлаб 
1 ой.

Мурожаат учун манзилгоҳимиз: 
Қўқон шаҳар, Турон кўчаси, 23-уй. 
Ректорат биноси, 6-хона. 

Кенгаш котиби: Х.Раҳмонов. 
Телефон: 91 684-49-73.

Муқимий номидаги Қўқон давлат 
педагогика институти 

қуйидаги вакант лавозимларга 
танлов эълон қилади: 

КитобхонликКитобхонлик байрами байрами

Катта маєсадларга Катта маєсадларга 
ундаган масканундаган маскан

Китоб – инсоннинг беминнат устози, битмас-туганмас билим манбаи-
дир. Айниқса, фарзандларимизни ёшлик чоғидан китоб ўқишга ҳавас 
уйғотиш, китобхонликка ошно этиш, албатта, ўз мевасини беради.  

эканлиги ҳақида гапириб беришди, 
миллий эртаклар, қизиқарли, ибратли 
ҳикоялардан ўқиб беришди. 

Тарбияланувчилар эса болаларга хос 
куй-қўшиқлар, саҳна кўринишларини 
ижро этишди, ҳикматли ўгитлар ёд 
этилди.

Барчиной БОТИРОВА, 
тарбиячи.

этарди. Айниқса, илм ўрганишдай улуғ 
йўлга чиққан йигит-қизларга бу мақсад 
сира тинчлик бермас, қачон, қай ўқувчини 
кўрсанг, китоб мутолаа қилган, кутуб-
хоналарни тўлдириб дарс тайёрлаётган 
бўларди. Биз устозларимиз бераётган би-
лимларни ўзлаштириб борардик, уларни 
саволларга кўмиб ташлардик. 

Инсон болаликдан таълим ва тар-
бия оладиган ҳар бир билим маскани 
унинг ҳаётида муҳим ўрин тутади. Мен 
ҳаётимни, том маънода, ўзгартира ол-
ган, жамиятга катта мақсадлар билан 
қадам қўйишга ундаган қадрдон билим 
даргоҳимда фаолият олиб бораётган 
устозларимдан жуда миннатдорман.

Ҳилолахон ҲАКИМЖОНОВА,
Тошкент фармацевтика институти 

2-босқич талабаси.

4 Farg'ona  aqiqati

Шоир Туроб Тўла битган бу сатрлар неча 
йилдирки, одамлар тилида хиргойи қилинади. 
Қайда боғу бўстон, қайда чаманзор борки, уни 
кўрган инсон беихтиёр “ойдин кўчалар”ни 
ёдга олади.

Учкўприк тумани, “Чорбоғ” маҳалла 
фуқаролар йиғини ҳудуди шоир қаламга олган 
каби кўклам ифорли, кўнгилларни тозалик ва 
ободликдан яйратувчи гўзал маскандир. 

Шу кунларда Чорбоғда кенг кўламдаги 
ободончилик ишлари олиб борилмоқда. 
Ҳудуднинг Фарғона – Қўқон магистраль йўли 
бўйидаги манзилларга мевали-манзарали да-
рахт ниҳоллари, мавсумий гуллар экилмоқда. 

Чорбоғда 596 та хонадон бўлиб, 3 мингга 
яқин аҳоли асосан томорқачилик билан 
шуғулланади. Миришкор деҳқонлар мева-
сабзавот етиштиришнинг ҳадисини олган. 
Иссиқхоналарда қишин-ёзин сархил маҳсулот 
етиштирилади. Чорвачилик, паррандачилик, 
асаларичилик ва балиқчилик йўналишларида 
самарали меҳнат қилиб келаётган фермер 
хўжаликлари, шунингдек, 100 нафарга яқин 
тадбиркор мавжуд. 

Одамлар йил бўйи ҳалол меҳнат билан банд 
бўлишгани боис, бу ерда бекорчи йўқ. Кўп 
йиллардан буён маҳаллада жиноят содир 
этилмаяпти.

Маҳалла фуқаролар йиғини раиси Тожали 
Қўчқоровнинг ташаббуси билан ободончи-
лик, аҳоли турмуш тарзини яхшилаш бўйича 
тизимли ишлар йўлга қўйилган, коммунал 
хизмат соҳаларида қатор муаммолар ечимини 
топмоқда. 

Фарғона шаҳридаги “Марказий деҳқон 
бозори” вилоятнинг энг гавжум ижтимоий 
масканларидан бири. Унинг ичкарисидан 
ташқари, атрофларида ҳам савдо-сотиқ 
қилинади. Лекин “катта бозор” теварагида 
тозалик-озодаликка риоя қилинмайди. Бозор-
га туташ машиналар тураргоҳи атрофидаги 
латок ариқлар ахлатга тўла. Мева-сабзавотлар 
пўчоқлари, целлофан пакетлардан тортиб,   
баклашка, бир марталик елим идишларгача 
бор. Бадбўй ҳидга чидаб бўлмайди. Чуқур на-
фас олиб ўтмасангиз бўлмайди бу ердан.

Ваҳоланки, чиқинди ташлаш учун махсус 
идишлар мавжуд. Аммо баъзи сотувчилар 
кундалик чиқиндиларини, бозорга келиб-ке-
тувчилар эса истеъмолдан кейинги “ортиқча 
юк”ларини дуч келган жойга улоқтираётгани 
шундай ёқимсиз манзарани келтириб 
чиқармоқда. Савол туғилади: биз ўзбекона 
урф-одатларимизни, миллий фазилатлари-
мизни ёки инсонийлик бурчимизни унутдик-
ми?

Тижорат банклари томонидан фуқароларга 
қулайлик яратиш мақсадида ўрнатилган пул 
алмаштириш шохобчалари атрофида эса қоғоз 
парчалари, яъни банк чеклари сочилиб ётиб-
ди.

–   Бизнинг миллий ва диний 

К ўкламга кўркўкламга кўрк  
єўшаётган єишлоєєўшаётган єишлоє

Долзарб мавзу МАДАНИЯТНИ ФИДОЙИЛАР 
ЮКСАЛТИРАДИ

Кўчалар, кўчалар, дарё кўчалар,
Дарёдан юраги дарё кўчалар.
Бағримдай бетиним, тошқин ва уйғоқ,
Бағрим соҳилидай барно кўчалар.

Қисқа вақт ичида магистраль йўл четига 
пиёдалар йўлаклари бунёд этилди, кўчаларга 
тоза ичимлик суви қувури тортилди. Юқори 
қувватли трансформатор ўрнатилди, 2 таси 
жорий таъмирланди, эски симёғочлар ўрнига 
бетон-таянч устунлар ўрнатилди, электр 
симлари тортилди. Асфальт бўлмаган кўчалар 
деярли қолмади. Эътиборлиси, аҳоли турмуш 
тарзи яхшиланиши натижасида маҳаллада 
“Темир дафтар” юритилмай қўйди. 

Ҳудуд аҳолиси ободлик, бунёдкорлик 
учун ҳисса қўшай дейди. Саховатпеша тад-
биркорлар ҳамда кенг жамоатчиликнинг 
саъй-ҳаракати билан маҳалла фуқаролар 
йиғинининг маънан эскирган биноси ўрнига, 
икки қаватли замонавий бино қуриб битка-
зилди. 

– Ҳудудни ободонлаштириш, аҳоли тур-
муш шароитини яхшилаш мақсадида ишлаб 
чиқилган “йўл харитаси” асосида иш олиб 
бормоқдамиз, – дейди “Чорбоғ” маҳалла 
фуқаролар йиғини раиси Тожали Қўчқоров. – 
Таъкидлаш жоизки, туманимиз ҳудудида “Бо-
бошбек” ишлаб чиқариш ва савдо комплекси 
лойиҳаси амалга татбиқ этилгунича, тадбир-
корларимиз ўз хонадонида, бир парча жойда 
бўлса ҳам иш юритишарди. Ҳозирда мажмуада 
уларнинг ишлаб чиқариш цехи билан бирга, 
савдо дўконлари мавжуд. 

Тадбиркор Дилноза Юнусованинг таъкидла-
шича, “Бобошбек”даги оилавий корхонасида 
чорбоғлик 55 нафар аёл иш билан таъминлан-
ди. Улар тайёрлаётган трикотаж маҳсулотлари 
нафақат ички бозорда, балки Тожикистон, 
Қирғизистон, Қозоғистон, Россия, Озарбайжон 
каби қатор давлатларда ҳам харидоргир. 

Бир сўз билан айтганда, Учкўприк тумани-
нинг Чорбоғ қишлоғи кун сайин ўзгача чирой 
очиб, тобора обод бўлиб бормоқда. 

Муаттар 
ТУРҒУНБОЙ қизи.

ПОКЛИК ИЙМОННИНГ ЯРМИДИР
Ёки лоšайдликдан
šачон šутуламиз? 

Ахлат ва чиқиндиларнинг бир жойда ҳафталаб, ойлаб тўпланиб қолиши 
ва атрофга бадбўй ҳид таратиб, инсон кўнглини беҳузур қилаётгани 
ҳақида кўп ёзилган. Шундай бўлса-да, бу мавзу ҳамиша долзарб аҳамият 
касб этади. Чунки, айбдор жисмоний ва юридик шахсларга нисбатан 
моддий, маъмурий жазо чоралари кўрилишига қарамай, ҳали кўча-кўй-ю 
кўп қаватли уйлар оралиғида, ҳали бозору жамоат жойларида уюм-уюм 
ахлат-чиқиндиларга кўзингиз тушади.

қадриятларимиз кўрсатмасига биноан, инсон 
тозалик, озодалик ва покизаликка алоҳида 
эътибор қаратиши лозим, – дейди Фарғона 
шаҳар “Жўйдам” масжиди имом-хатиби 
Баҳромжон Турсунов. – Имом Муслим Абу Мо-
лик Ашъарийдан қилган ривоятда Расулуллоҳ 
соллаллоҳу алайҳи васаллам “Поклик иймон-
нинг ярмидир”, деганлар. Мусулмон инсон 
нафақат ўзининг покизалигига, балки оиласи-
нинг, маҳалласининг, жамиятнинг тозалиги 
учун ҳам ҳаракат қилиши керак. Ҳатто айрим 
ҳайдовчи ва йўловчилар машинада кетаётган 
вақтда ҳам ҳар хил чиқиндиларни йўлларга 
улоқтириб кетишади. Бу каби ҳолатлар мусул-
мон кишининг хилқатига хос эмас.

Инсон ҳамиша ободликка, тоза ва мусаф-
фо жойларга интилиб яшайди. Боғ яратиш 
ўрнига, ўз манфаати йўлида атрофни кимсасиз 
чўлга айлантираётган, келгуси авлодга яшил-
ликдан кўра, тобора нураб бораётган табиат-
ни ҳадя этаётган ҳам инсон. 

Ўзбекистон Республикасининг Маъму-
рий жавобгарлик тўғрисидаги  кодекси 
911-моддасига кўра, белгиланмаган жойларга 
қаттиқ маиший чиқиндиларни ва қурилиш 
чиқиндиларини ташлаш, шунингдек, суюқ 
маиший чиқиндиларни тўкиш – фуқароларга 
базавий ҳисоблаш миқдорининг бир барава-

ридан уч бараваригача, мансабдор шахсларга 
эса – ўн бараваридан йигирма бараварига-
ча миқдорда жарима солишга, худди шун-
дай ҳуқуқбузарлик маъмурий жазо чораси 
қўлланилганидан кейин бир йил давомида 
такрор содир этилган бўлса, – фуқароларга 
базавий ҳисоблаш миқдорининг беш барава-
ридан ўн бараваригача, мансабдор шахсларга 
эса – йигирма бараваридан ўттиз бараварига-
ча миқдорда жарима солишга сабаб бўлади.

Қонун бор, жавобгарлик ҳам етарлича. 
Ўйлашимизча, энг катта камчилик жамоатчи-
лик назоратининг етишмаётганида. Бунинг 
натижасида жамиятда лоқайдлик урчияпти.  

Табиатга завол етказаётган бу каби 
қоидабузарларга нисбатан йиллар давоми-
да бефарқ муносабатда бўлиш охир-оқибат 
қандай тус олаётганини узоқ тушунтириб 
ўтиришнинг фойдаси йўқ.

Ривожланган мамлакатларда қаттиқ маи-
ший чиқиндиларни қайта ишлашда хавфсиз, 
иқтисодий жиҳатдан фойдали технологиялар-
ни қўллаш масалалари устида мунтазам иш 
олиб борилаётган бир даврда, она табиатга зи-
ён етказмасликнинг ўзи ҳам табиат ресурсла-
рини кейинги авлодларга нест-нобуд бўлмай 
етиб боришига замин яратади.

Табиатга она сўзининг қўшиб айтилишида 
ҳам ўзига хос рамзий маъно мужассам. Она 
фарзандидан меҳр талаб қилгани каби табиат 
ҳам инсондан эътибор кутади. Ҳар куни тонг-
ни уйи, маҳалласи ва кўчасининг ободлигига 
ҳисса қўшиш билан қаршилаган инсон ишида 
унум, оиласида барака топади. Шу билан обод-
лик диллардан дилларга кўчиб, атроф яшил-
ликка бурканаверади. 

М.МАҲМУДОВА.

Президентимизнинг ўтган йил 22 
декабрь куни бўлиб ўтган Республика 
маънавият ва маърифат Кенгаши-
нинг кенгайтирилган йиғилишида 

айтган бу сўзлари тўласича маданият соҳасига 
ҳам тегишли. Маданиятни маънавият ва маъри-
фатдан айро тасаввур этиб бўлмайди. 

Шу ўринда, маданият ва санъат соҳасини 
давлат томонидан қўллаб-қувватлаш ҳажми 
2017 йилга нисбатан 5 карра ошиб, 2023 йилда 
бу мақсадлар учун 712 миллиард сўмдан ортиқ 
маблағ йўналтирилганини таъкидлаш лозим. 

Вилоят ҳокимларига бу йил маҳаллий бюд-
жетдан маблағ ажратиб, ҳар бир туманда 
саҳнали зал, кутубхона, кинозал ва тўгарак хо-
налари бўлган 1 тадан маданият маркази барпо 
этиш топшириғи берилган. Лекин бу марказлар-
ни қаерда қуриш бўйича манзилли рўйхатнинг 
ўзи ҳали тасдиқланмагани танқид қилинди.

Ўзбекистон тумани азалдан маданият 
соҳаси бир қадар ривожланган ҳудуд сифатида 
кўрилади.

– Яйпанда туман маданият маркази ва унинг 
Шўрсувда “Турон”, Нурсухда “Тарона”, Карим-
девона қишлоғида “Тараққиёт”, Яккатутда 
“Истиқлол” ва Товушда “Тинчлик” филиаллари 
фаолият олиб боради. “Тараққиёт” ва ”Тинч-
лик” маданият марказларини давлат-хусусий 
шериклик асосида бериш учун лойиҳа-смета 
ҳужжатлари тайёрланди. Филиалларда фаоли-
ят тури сақлаб қолингани ҳолда, тикувчилик, 
соғломлаштириш, фитнес клуб ва бошқа шу 
сингари хизматлар кўрсатиш йўлга қўйилади, 
– дейди туман маданият бўлими мудири 
Бурҳонжон Эҳсонов. – Бундан ташқари, туман 
марказидаги 23-сонли болалар мусиқа ва санъат 
мактабида 405 нафардан зиёд ўқувчи-ёшлар 

Маънавият бошšа соμалардан олдинда 
юриши, янги кучга, янги μаракатга айла-
ниши керак.

Шавкат МИРЗИЁЕВ.

таҳсил олмоқда.
Маданият бўлими берган маълумотларга 

қараганда, туман маданият маркази ва унинг 
филиалларида ташкил этилган эстрада хонан-
далиги, доира, миллий ва Европа чолғу созлари 
каби 18 та тўгаракларда 301 нафар ёшларга 
маданият ва санъат сирлари ўргатилмоқда. 
“Ифтихор”, “Парвоз” ҳаваскорлик жамоалари, 
“Бойчечак” болалар рақс жамоаси, “Орзу” ашула 
ва рақс халқ ансамбли, “Ғунча” болалар халқ 
театри сингари ижодий гуруҳлар туманда бўлиб 
ўтадиган байрам ва тадбирларда фаол иштирок 
этади. Маҳалла фуқаролар йиғинлари билан 
ҳамкорликда ўтказиладиган маданий-маъри-
фий, оммавий тадбирлар, семинарлар, кўрик-
танловлар, халқ сайиллари, қўғирчоқ театри то-
мошалари, концерт дастурлари орқали аҳолига 
маданий хизмат кўрсатиб келинмоқда.

Маданият муассасалари фаолиятини жон-
лантириш, уларга аҳоли, айниқса, ёшларни 
кенг жалб этиш учун маданият муассасаларида 
етарли шарт-шароит яратиш, қизиқарли тад-
бирлар, учрашув, маданият кечалари ташкил 
этиш, тўгараклар фаолиятини тубдан яхшилаш, 
тўгарак раҳбарлари, маданият ва санъат ходим-
лари меҳнат шароитларига эътибор қаратиш 
лозим. Бу борада ҳар қандай оқсаш соҳа ривожи-
га ғов бўлади.

Туман марказидаги 250 ўринли маданият 
маркази бундан эллик беш йил аввал қурилган. 
2015 йилда таъмирланган бино бугунги 
кун талабларига жавоб бермайди. Тўгарак 
машғулотлари ва ходимлар учун хоналар етиш-
майди.

– Доира тўгарагига бор-йўғи 2-3 нафар бола 
келади. Машғулотлар ўтказиш учун хона то-
полмаймиз ёки бошқа машғулотнинг тугашини 

кутиб турамиз. Бу бола қизиқишини сусайтира-
ди. Уларга етарли шароит яратилсагина, соҳага 
иштиёқи ошади. Тўгарак аъзолари сони жуда 
кам. Ҳозирги шароитда уларни кўпайтириш 
имкониятини топа олмаяпмиз, – дейди марказ 
тўгарак раҳбари Аҳроржон Тўйчиев.

Муроджон Эгамқулов 15 ёшидан гитара чала-
ди. Бир вақтлар Шўрсувдаги клубда, Бешариқ 
тумани маданият уйида “Машъал” ансамбли ту-
зиб, аҳолига маданий хизмат кўрсатган олтмиш 
тўрт ёшли мутахассиснинг фикрларига қулоқ 
тутайлик:

– Маданият муассасаларининг ўзи маданиятли 
бўлиши, соҳада тизимни, болаларда маданият ва 
санъатга муносабат, дунёқарашни ўзгартириш 
керак, – дейди у. – Бунинг учун тарғибот-
ташвиқот ишларини йўлга қўйиш лозим. Илга-
ри “Клуб” журнали бўларди. Маданиятга доир 
мақола ва суратлар чоп этиларди, “Автоклуб”лар 
далама-дала юрарди. Ҳар бир қишлоқда клуб 
фаолияти йўлга қўйилган эди. Ҳозир қишлоқ 
ва маҳаллаларда клуб тугул, тўгарак ҳам йўқ. 
Маданият тармоғи фақат марказларда эмас, 
ҳар бир қишлоққа кириб бориши керак. Гита-
ра тўгарагимизда 8-9 нафар бола, 2 та чолғу 
асбоби бор. Мактабларга бориб, ўқувчиларни 
тўгаракларга жалб этишга ҳаракат қиламиз. 
Улар рўйхатга ёзилишади, аммо келишмайди. 
Кизиқиш йўқ-да.

Шу ўринда бир мулоҳазани айтиб ўтиш 
ўринли деб ўйлаймиз. Йиллар давомида тўгарак 
машғулотларида қатнашиб, маълум даражада 
соҳага оид билимларга эга бўлган ёшларга мала-
ка сертификати тақдим этилса ва у тармоқ ўқув 
юртларига киришда инобатга олинса, тўғри 
бўлар эҳтимол? Бу болага ҳам рағбат, ҳам соҳага 
қизиқишни оширувчи бир омил бўларди.

Яккатут қишлоғидаги “Истиқлол” маданият 
маркази таъмирталаб аҳволда. Барпо этилгани-
га олтмиш беш йил бўлган, маънавий эскирган 
бу маданият марказига аҳолининг бирор умид 
билан қадам босиши даргумон. Эътиборга 
муҳтож маданият марказини таъмирлаш ва у 
ерга аҳолини жалб қилиш лозим. 

Ёшлигимизда энг севимли жойимиз клуб 
эди. У ерда турли хил кинофильмлар қўйилар, 
концерт дастурлари, театр артистларининг 
чиқишлари намойиш этиларди. Улар ҳозир 
йўқ. Президентимиз мамлакат зиёлилари, кино 
соҳаси вакиллари билан бўлиб ўтган йиғилиш-
ларда ёшлар тарбиясида бидиий фильмларнинг 
ўрни ва аҳамияти, қишлоқларда клублар, кино-
театрлар фаолиятини йўлга қўйиш зарурлигини 
таъкидлаган эдилар.

Ҳаётимизни маънавиятсиз, маданиятсиз 
тасаввур эта олмаймиз. Шундай экан, маданият 
соҳаси бугун ёш мутахассис кадрларга муҳтож. 
Лекин уларнинг аксарияти арзимаган маош 
эвазига бу ерларда ишлашни хоҳлашмайди. 
Боз устига шарт-шароит ҳам уларни 
қониқтирмайди. Маданият йўналишидаги ўқув 
юртларини тамомлаган, қўлида мутахассислик 

дипломи бор ёшлар пойтахтда ёки шаҳарларда 
қолишни афзал кўришади.

– Соҳага мутахассис кадрлар керак, – дейди 
Бурҳонжон Эҳсонов. – Кейинги йилларда мада-
ният бўлимида 10 нафарга яқин бўлажак мута-
хассислар амалиёт ўташди. Афсуски, уларнинг 
икки нафаригина шу ерда ишлаб қолишди.

Маданиятни фидойилар юксалтиради. Соҳа 
бугун билимли ва ташкилотчи мутахассисларга 
муҳтож. Шундай истеъдодларни топиш, тарбия-
лаш, етук мутахассисларни тайёрлаш, уларни 
туман ва қишлоқ маданият муассасаларига ишга 
жалб этиш масаласи эса алоҳида мавзу.

Республикамизда 600 дан зиёд бадиий ҳавас-
корлик жамоаларининг моддий-техник база-
сини яхшилаш бўйича дастур қабул қилиниб, 
бунга 100 миллиард сўм маблағ йўналтирилади. 
Бинобарин, бугун маданият соҳаси янги кучга, 
янги ҳаракатга айланиш жараёнида ҳокимлар, 
соҳа мутасаддилари ва жамоатчиликнинг 
жиддий эътиборини кутиб турибди, жумладан, 
Ўзбекистон туманида ҳам.

Абдужалил БОБОЖОНОВ,
Ўзбекистон Журналистлар 

уюшмаси аъзоси.

Соҳа муассасалари фаолияти Соҳа муассасалари фаолияти 
хусусида айрим мулоҳазалар хусусида айрим мулоҳазалар 


